
Lénda: Rekomandim pér shpejtimin e procedurave gjygésore té

gjykimit té dosjes penale me Nr.171/15 akti, me té
pandehur O. H.

Drejtuar :  Z.Rudin BAQLI
Kancelar i Gjykatés sé Larté
TIRANE

| nderuar zoti Bagli,

Né ankesén e tij daté 03.03.2015 drejtuar Institucionit t& Avokatit té
Popullit, shtetasi I. H. nga Tirana i verbér invalid i grupit té |-ré né bazé té
vendimit t&¢ KEMPIT me Nr.2 daté 02.11.2012 Tirané ka kérkuar ndihmén dhe
ndérhyrjen e institucioni toné pér shpejtimin e gjykimit té njé dosje gjygésore
me té pandehur djali i tij O. H. i cili éshté gjykuar dhe dénuar nga gjykatat mé
té ulta pérfundimisht me 3 vjet e 4 muaj burgim pér veprén penale té t&é Canabis
sative parashikuar nga neni 283/1 i K.Penal.

Nga verifikimi i kryer nga ana joné rezultoi se kjo dosje gjygésore

ndodhet e regjistruar pér gjykim né Gjykatén e Larté Tirané&, me Nr.171/15 akti
dhe si relator éshté caktuar né bazé té shortit t¢ hedhur Z.Tom Ndreca.
Po késhtu provohet se ankuesi I. H. nga ana e tij éshté i verbér plotésisht dhe
sipas vendimit t¢ KEMPIT Tirané me vendimin Nr.2 daté 02.11.2012 pérfiton
grupin e I-ré té invaliditetit dhe na deklaron se djali i tij O. H. éshté¢ me moshé
té re, i datélindjes 04.08.1992, se qysh né filim ai ka pranuar veprén penale
dhe éshté treguar i penduar pér kryerjen e saj dhe premton se né té ardhmen
nuk do kryej mé vepra penale.

Nga verifikimi yné rezultoi gjithashtu se djali i ankuesit O. H. veprén
penale e ka kryer me datén 09.12.2013 dhe nga ajo daté ai ndodheti arrestuar
né burg duke shpresuar shumé nga gjykimi i Gjykatés sé Larté Tirané pér
zbatimi e kérkesave té njé dénimi me kusht duke e véné até né prové, pér njé
kohé té caktuar sipas kérkesave té nenit 59 té K,.Penal, duke i dhéné njé dénim
alternativ duke patur parasysh rrezikshmériné e ulét shogérore té tij..

Duke analizuar kéto rrethana dhe té dhéna té tjera duke u bazuar né
respektimin dhe mbrojtien e té drejtave té njeriut, dhe né kérkesat e nenit 42/2
té Kushtetutés sé& Republikés sé& Shqipérisé, ku thuhet se:’Kushdo pér
mbrojtjen e té drejtave, té lirive dhe interesave té tij kushtetues dhe ligjoré, ose
né rastin e akuzave té ngritura kundér tij, ka té drejtén e njé gjykimi té drejté

dhe publik brenda njé afati t¢ arsyeshém nga njé gjykaté e pavarur dhe e
paanéshéme e caktuar me ligj”. Kjo e drejté sanksionohet dhe parashikohet
edhe né kérkesat nenin 6/1 té K.E.D.NJ.

Né nenin 63/3 té Kushtetutés sé Republikés sé Shqipérisé, parashikohet
se:"Avokatii i Popullit ka té drejté té béjé rekomandime dhe té propozojé masa
kur véren shkelje té té drejtave té njeriut nga administrata publike”. Po késhtu
bazuar né ndryshimet e e béra né nenin 25 té Ligjit nr.8454 daté
04.02.1999”Pér Avokatin e Popullit’, me Ligjin Nr.155/2014, ku pércaktohet
se:"Avokati i Popullit, pranon ankesa, kérkesa ose njoftime pér shkelie té té
drejtave té njeriut, gé rrjedhin nga administrata e pushtetit gjygésor dhe
ekzekutimi i vendimeve gjygésore. Hetimi dhe kérkesa e Avokatit t& Popullit nuk
prekin pavarésiné e gjykatés né marrjen e vendimit’.

Pér sa sipér, Ju
REKOMANDOJME:

1. Pérshpejtimin e procesit gjygésor té dosjes penale me Nr.171/15 akti,
me té gjykuar té pandehurin O. H. né té ardhmen.

2. .Mbi shqyrtimin dhe masat e marra né bazé té kétij rekomandimi nga
ana juaj, lutemi na njoftoni me shkrim brenda 30 ditéve.

Duke besuar né mirékuptimin dhe bashképunimin tuaj

